
1. Uvod 

„ porez je davanje u novcu koje država ubire od pojedinaca, na osnovu svog suvjereniteta, bez direktne 
protivnaknade, a u cilju pokrivanja javnih tereta“. ( Gaston Jeze-Žez), 

„ porez je novčano davanje fizičkih i pravnih osoba, kao i eventualnih javnih preduzeća, prema njihovoj 
poreskoj sposobnosti koje ubire javna vlas, oslanjajući se pri tome na svoju silu i to bez direktne 
protivnaknade, a u cilju pokrivanja javnih tereta države i ostalih javnih teritorijalnih tijela, ili u cilju 
intervencije javne vlasti“.( Luicien Mehl). 

Savremena finansijska teorija je istakla da porezi djeluju na preraspodjelu nacionalnog dohodka te da se 
porezima daje značenje funkcija u vodjenju određene ekonomske politike. 

U finansijskoj teoriji i praksi prihvaćena je, uglavnom, podjela poreza na: direktne i indirektne poreze. Ove 
dvije grupe poreza razlikuju se na osnovu tog koji se porezi plaćaju prilikom trošenja dohodka . 

2. POREZI 

2.1. POREZI – OSNOVNI IZVOR JAVNIH PRIHODA 

Iz naprijed datih definicija možemo označiti osnovne karakteristike poreza: 

1. Porezi su derivatni prihod države, jer ih država ostvaruje iz ekonomske snage fizičkih i pravnih lica nad 
kojima ima fiskalni suvjerenitet. Drugim riječima, oporezivanjem država svoju ekonomsku snagu izvodi iz 
ekonomske snage poreskih obveznika, da bi na taj način obezbijedila potrebna sredstva za ostvarivanje 
fiskalnih i nefiskalnih ciljeva; 

2. Porezi imaju prinudni karakter. Porez nije dobrovoljno davanje, već posljedica jednostranog nametanja 
obaveze silom. Poreski obveznik je dužan (obavezan) da plati porez, u protivnom, država će ga na to 
natjerati na razne načine; 

3. Za iznos plaćenog poreza država ne pruža neposrednu protivuslugu poreskom obvezniku. Ovo je, 
inače, osobina koja poreze razlikuje od taksa, jer i kod taksa postoji element prinude, ali postoji i direktna 
protivčinidba organa javnog kolektiviteta; 

... 

